
ՊԵՏԱԿԱՆ ԳՈՒՅՔՆ ՕՏԱՐԵԼՈՒ ՄԱՍԻՆ

     Հիմք ընդունելով «Պետական գույքի կառավարման մասին» Հայաստանի  Հանրապետության օրենքի 22-րդ հոդվածը և Հայաստանի Հանրապետության կառավարության 2003 թվականի հունիսի 13-ի N882-Ն որոշմամբ հաստատված կարգի 1-ին և 5-րդ կետերը՝ Հայաստանի  Հանրապետության կառավարությունը որոշում է.
1. Հայաստանի Հանրապետության տնտեսական զարգացման և ներդրումների նախարարության Պետական գույքի կառավարման կոմիտեին (այսուհետ՝ Կոմիտե) ամրացված, պետական սեփականություն հանդիսացող, Հայաստանի Հանրապետության Գեղարքունիքի մարզի Մարտունի քաղաքի Հ. Հարության փողոց 3 հասցեում գտնվող՝ 1055 քառ. մետր մակերեսով շենք-շինությունները (այսուհետ՝ Գույք) և դրանց օգտագործման ու սպասարկման համար հատկացված 1.82 հեկտար մակերեսով հողամասն օտարել դասական աճուրդով:
 2. Սահմանել ՝
1) Հայաստանի Հանրապետության կառավարության 1998 թվականի մարտի 27-ի N209 որոշմամբ սահմանված կարգով 2018 թվականի նոյեմբերի 30-ի դրությամբ գույքի գնահատված արժեքը՝ 131 421 600 ՀՀ դրամ:
2) աճուրդով օտարման ենթակա գույքի մեկնարկային գինը՝ գնահատված արժեքի 100 տոկոսի չափով՝  131 421 600 ՀՀ դրամ:
3) որ աճուրդի հաղթողը (այսուհետ` Գնորդ) պարտավոր է նաև վճարել գույքի զբաղեցրած, օգտագործման ու սպասարկման համար հատկացված 1.82 հեկտար մակերեսով հողամասի կադաստրային արժեքը` 6 224 400 ՀՀ դրամ: 
4) որ աճուրդին մասնակցելու նախավճարը սահմանվում է գույքի մեկնարկային գնի 5 տոկոսի չափով: Գնորդի կողմից մուծված նախավճարը ներառվում է առաջարկվող գնի մեջ: 
3. Հայաստանի Հանրապետության տնտեսական զարգացման և ներդրումների նախարարության Պետական գույքի կառավարման կոմիտեի նախագահին`
1) աճուրդը կազմակերպել և անցկացնել սույն որոշումն ուժի մեջ մտնելուց հետո մեկամսյա ժամկետում՝ Հայաստանի Հանրապետության օրենսդրությամբ սահմանված կարգով.
2) աճուրդի անցկացման օրվանից առնվազն 15 օր առաջ Կոմիտեի պաշտոնական և www.azdarar.am կայքերում տեղադրել ընդհանուր տեղեկություններ գույքի, աճուրդի անցկացման պայմանների մասին.
3) աճուրդի մասին հրապարակային ծանուցման մեջ նախատեսել, որ Գնորդը վճարումները կատարում է աճուրդի արձանագրությունը ստորագրելու օրվանից՝ եռամսյա ժամկետում,
[bookmark: _GoBack]4) առաջին աճուրդի ժամանակ չվաճառված գույքի վաճառքի նպատակով սահմանված կարգով կազմակերպել նոր աճուրդներ, բայց ոչ ավելի, քան երկու անգամ՝ առաջին անգամ գույքի վաճառքի մեկնարկային գինը նվազեցնելով գույքի գնահատված արժեքի 20 տոկոսի չափով, իսկ երկրորդ անգամ՝ գույքի վաճառքի մեկնարկային գինը սահմանելով գնահատված արժեքի 75 տոկոսի չափով։
 	5) Գնորդի կողմից  առաջարկված գնի, հողամասի կադաստրային արժեքի, ինչպես նաև գույքի արժեքի որոշման համար նախատեսված 132 600 ՀՀ դրամ գումարի արժեքը (ներառյալ ավելացված արժեքի հարկը) վճարելուց հետո՝ մեկամսյա ժամկետում գնորդի հետ կնքել օտարման պայմանագիր՝ դրանում նախատեսելով, որ գնորդը պարտավորվում է իր միջոցների հաշվին վճարել պայմանագրից բխող գույքային իրավունքների պետական գրանցման համար սահմանված գումարներն ու տուրքերը:
 	4. Գնորդի կողմից սահմանված ժամկետում վճարումները չկատարելու դեպքում մուծված նախավճարը չի վերադարձվում, աճուրդը համարվում է չկայացած և լոտը վաճառելու նպատակով կազմակերպվում է նոր աճուրդ՝ նույն պայմաններով:
	5. Գնորդը պարտավոր է վճարումները կատարել Հայաստանի Հանրապետության արժույթով` գույքի վաճառքի գնի 70 տոկոսն ուղղելով Հայաստանի Հանրապետության պետական բյուջե, 30 տոկոսը՝ համապատասխան համայնքի ֆոնդային բյուջե՝ ըստ գույքի գտնվելու վայրի, իսկ հողամասի կադաստրային արժեքը վճարել համապատասխան գանձապետական հաշվին:



ՏԵՂԵԿԱՆՔ
 ՊԵՏԱԿԱՆ ԳՈՒՅՔՆ ՕՏԱՐԵԼՈՒ ՄԱՍԻՆ
ՀՀ կառավարության որոշման նախագծի ընդունման անհրաժեշտության 
վերաբերյալ



Հայաստանի Հանրապետության Գեղարքունիքի մարզի Մարտունի քաղաքի Հ. Հարության փողոց 3 հասցեում գտնվող՝ 1055 քառ. մետր մակերեսով շենք-շինությունները և դրանց օգտագործման ու սպասարկման համար հատկացված 1.82 հեկտար մակերեսով հողամասը նախկինում անհատույց օգտագործման իրավունքով հանձնված է եղել «Հատուկ վտանգավոր վարակների կանխարգելման կենտրոն» ՊՈԱԿ-ի Մարտունու մասնաճյուղին, իսկ հետագայում հանձնվել է Պետական գույքի կառավարման կոմիտեին։ Գույքը ներկայումս դատարկ է և չի շահագործվում։
Ելնելով պետական գույքի կառավարման արդյունավետության բարձրացման քաղաքականությունից՝ ներկայացված նախագծով առաջարկվում է Մարտունի քաղաքի Հ. Հարության փողոց 3 հասցեում գտնվող անշարժ գույքը ներկայացնել օտարման՝ դասական աճուրդով:
Աճուրդով օտարման ենթակա գույքի մեկնարկային գինը սահմանվել է գնահատված արժեքի 100 տոկոսի չափով՝  131 421 600 ՀՀ դրամ, իսկ գույքի  զբաղեցրած, օգտագործման ու սպասարկման համար հատկացված հողամասի կադաստրային արժեքը կազմում է 6 224 400 ՀՀ դրամ։
Գնորդը պարտավոր է նաև վճարել գույքի արժեքի որոշման համար նախատեսված 132 600 ՀՀ դրամ գումարը։
	Նախագծով սահմանվում է նաև, որ առաջին աճուրդի ժամանակ չվաճառված գույքի վաճառքի նպատակով սահմանված կարգով պետք է կազմակերպվեն նոր աճուրդներ՝ յուրաքանչյուր հերթական աճուրդի ժամանակ գույքի վաճառքի մեկնարկային գինը նվազեցնելով վերջին աճուրդի մեկնարկային գնի 20 տոկոսի չափով։
	Հաշվի առնելով, որ Մարտունի քաղաքի Հ. Հարության փողոց 3 հասցեում գտնվող անշարժ գույքի զբաղեցրած, օգտագործման ու սպասարկման համար հատկացված հողամասը հանդիսանում է համայնքային սեփականություն, գույքի օտարման դեպքում նախատեսվում է հողամասի կադաստրային արժեքն ուղղել համայնքի բյուջե։


ՏԵՂԵԿԱՆՔ
ՊԵՏԱԿԱՆ ԳՈՒՅՔՆ ՕՏԱՐԵԼՈՒ ՄԱՍԻՆ
Հայաստանի Հանրապետության կառավարության որոշման նախագծի ընդունման կապակցությամբ այլ  իրավական ակտերում փոփոխություններ և լրացումներ կատարելու անհրաժեշտության բացակայության մասին:

«Պետական գույքն օտարելու մասին» Հայաստանի Հանրապետության կառավարության որոշման նախագծի ընդունումն այլ իրավական ակտերում փոփոխություններ և լրացումներ կատարելու անհրաժեշտություն չի առաջացնի:



ՏԵՂԵԿԱՆՔ
ՊԵՏԱԿԱՆ ԳՈՒՅՔՆ ՕՏԱՐԵԼՈՒ ՄԱՍԻՆ
ՀՀ կառավարության որոշման նախագծի ընդունման կապակցությամբ Հայաստանի Հանրապետության կառավարության պետական բյուջեում ծախսերի և եկամուտների էական ավելացման կամ նվազեցման բացակայության մասին

«Պետական գույքն օտարելու մասին» Հայաստանի Հանրապետության կառավարության որոշման նախագծի ընդունմամբ Հայաստանի Հանրապետության պետական բյուջեում նախատեսվում է եկամուտների ավելացում:


ՏԵՂԵԿԱՆՔ
«Պետական գույքն օտարելու մասին» Հայաստանի Հանրապետության կառավարության որոշման նախագծի մշակման համար հիմք հանդիսացող իրավական ակտերի մասին


«Պետական գույքն օտարելու մասին» ՀՀ կառավարության որոշման նախագիծը մշակվել է հիմք ընդունելով՝
Հայաստանի Հանրապետության կառավարության 2003 թվականի հունիսի 13-ի N882-Ն որոշումը,
«Պետական գույքի կառավարման մասին» ՀՀ օրենքը։





ՊԵՏԱԿԱՆ ԳՈՒՅՔՆ ՕՏԱՐԵԼՈՒ ՄԱՍԻՆ
ՀՀ կառավարության որոշման նախագծի վերաբերյալ շահագրգիռ  մարմիններից ստացված առարկությունների և առաջարկությունների ամփոփման վերաբերյալ

	Առարկության, առաջարկության հեղինակը,
գրության ստացման ամսաթիվը, գրության համարը
	Առարկության.առաջարկության բովանդակությունը
	Եզրակացություն
	Կատարված 
փոփոխությունները

	1
	2
	3
	4

	ՀՀ ֆինանսների նախարարություն 26.12.2018թ.                             N01/11-1/24184-18

	          Նախագծի 3-րդ կետի 4-րդ ենթակետով ՀՀ տնտեսական զարգացման և ներդրումների նախարարության պետական գույքի կառավարման կոմիտեի նախագահին հանձնարարվում է  առաջին աճուրդի ժամանակ չվաճառված գույքի վաճառքի նպատակով սահմանված կարգով կազմակերպել նոր աճուրդներ՝ յուրաքանչյուր հերթական աճուրդի ժամանակ գույքի վաճառքի մեկնարկային գինը նվազեցնելով վերջին աճուրդի մեկնարկային գնի 20 տոկոսի չափով։ 
            Վերոգրյալի կապակցությամբ առաջարկում ենք Նախագծի 3-րդ կետի 4-րդ ենթակետում սահմանել գույքը չվաճառվելու դեպքում նվազագույն շեմ, որից պակաս վերջինիս գինը չի կարող նվազեցվել: 
	



  Ընդունվել է։
	



Նախագծի 3-րդ կետի 4-րդ ենթակետը խմբագրվել է։

	
ՀՀ տարածքային կառավարման և զարգացման նախարարություն
27.12.2018թ.
N 01/21/10219-18

	  ՀՀ տարածքային կառավարման և զարգացման նախարարությունն առաջարկում է նախաբանում հղումները խմբագրել՝ իրավական ակտերը շարադրելով ըստ նրանց իրավաբանական ուժի:
	

   Ընդունվել է։
	Նախագծի նախաբանը խմբագրվել է։

	Անշարժ գույքի կադաստրի կոմիտե                                      24.12.2018թ.                          N ՍՊ/7673-18
	          
Առաջարկություններ և դիտողություններ չունի:

	ՀՀ արդարադատության նախարարություն
31.01.2019թ.                          N 01/1733-19

	    1.«Պետական գույքն օտարելու մասին» ՀՀ կառավարության որոշման նախագծի (այսուհետ՝ Նախագիծ) նախաբանն անհրաժեշտ է խմբագրել՝ հիմք ընդունելով «Նորմատիվ իրավական ակտերի» մասին օրենքի 13-րդ հոդվածի 1-ին մասի դրույթները, համաձայն որոնց՝ ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր:
    2.Նախագծի 3-րդ կետի 5-րդ ենթակետն անհրաժեշտ է խմբագրել՝ նկատի ունենալով «Նորմատիվ իրավական ակտերի մասին» օրենքի 17-րդ հոդվածի 4-րդ մասի դրույթները, համաձայն որոնց՝ հղումները կատարվում են հստակ և ուղղակի:
	1. Ընդունվել է







2. Քննարկվել է
	1.  Ներկայացված նախագծի նախաբանը խմբագրվել է, հղում  կատարվելով ՀՀ կառավարության 2003 թվականի հունիսի 13-ի N882-Ն որոշման համապատասխան հոդվածներին։ 


  2.    Նախագծի 3-րդ կետի 5-րդ ենթակետից հանվել է «Հայաստանի Հանրապետության օրենքով» բառերը,Պետական գույքի կառավարման կոմիտեի կողմից հստակ հղում չի կարող կատարվել  գույքային իրավունքների պետական գրանցման համար սահմանված գումարների ու տուրքերի վերաբերյալ, քանի որ դրանք հաշվարկվում են Անշարժ գույքի կադաստրի կոմիտեի կողմից։







